
ACTA DA SESIÓN ORDINARIA DA XUNTA DE GOBERNO LOCAL DO CONCELLO DE 
RIBEIRA O DÍA 13 DE XANEIRO DO 2022.

ASISTENTES:

Presidente: Interventor:
RUIZ RIVAS MANUEL SANTOS BAO CASTRO PABLO

Secretario Xeral:
SALGUERO DEL VALLE JUAN MANUEL

Membros que asisten:

SAMPEDRO FERNANDEZ MARIA JOSE
PEREZ OUTEIRAL MANUEL EMILIO
DOVAL SAMPEDRO RAMON JOSE
BARREIRO REGO ANA ISABEL
REIRIZ LAMPON VICTOR
BRION SANTAMARIA JUANA MARIA
SAMPEDRO AGEITOS JAVIER VENTURA

Membros que non asisten:

No Salón de Sesións da Casa do Concello de Ribeira, sendo as 09:30 do día trece de xaneiro 
do dous mil vinte e dous, reúnense os señores/as que se relacionan para celebrar, en 
primeira convocatoria, sesión Ordinaria da Xunta de Goberno Local.

Declarada aberta a sesión pola Presidencia, pásase ao exame, deliberación e votación 
das propostas incluídas na orde do día desta sesión, adoptándose, por delegación da 
Alcaldía efectuada mediante Decreto 1 de xullo de 2015, os seguintes acordos:

1.- APROBACIÓN DAS ACTAS DE SESIÓNS ANTERIORES

Foi aprobada a acta da Xunta de Goberno Local da sesión extraordinaria celebrada na data 
05/01/2022

2.- DACIÓN DE CONTA DO DECRETO 202201/0006

Dáse conta á Xunta de Goberno Local do Decreto do Alcalde, Manuel Ruiz Rivas, de data 
04/01/2022 “Decreto: CORRECIÓN DE ERROS NO PREGO DE CLAUSULAS ADMINISTRATIVAS 
PARTICULARES DO EXPEDIENDE PARA A CONTRATACIÓN DOS SERVIZOS DE REPARACIÓN, 
MANTEMENTO, ACONDICIONAMENTO E MELLORA DE VÍAS E ESPAZOS DE USO PÚBLICO DO 
CONCELLO DE RIBEIRA”

3.- RESOLUCIÓN RELATIVA A IMPOSICIÓN DE MULTA COERCITIVA - María Dolores Iglesias 
Martínez

RESOLUCIÓN EN RELACIÓN Á IMPOSICIÓN DE MULTA COERCITIVA DE 1.000 EUROS Á SRA. 
MARÍA DOLORES IGLESIAS MARTÍNEZ QUE SERÁ REITERABLE MENSUALMENTE ATA A 
EXECUCIÓN DA DEMOLICIÓN DA VIVENDA UNIFAMILIAR SEGUNDO O ACORDO DA XUNTA 
DE GOBERNO LOCAL DE 5 DE OUTUBRO DE 2017 DIMANANTE DO EXPEDIENTE DE 
REPOSICIÓN DA LEGALIDADE URBANÍSTICA 9/17 - Mª DOLORES IGLESIAS MARTÍNEZ.

CLASIFICACIÓN DO SOLO: Solo Urbano Ordenanza 6.3-A Residencial Extensiva Unifamiliar Illada.
REFª CATASTRAL: 001101600NH01A0001BT.
SITUACIÓN: Rúa Fafián nº 23,  Riveira.
INTERESADO/A: Sra. Mª Dolores Iglesias Martínez.

Visto o expediente de referencia e tendo en conta os seguintes

ANTECEDENTES DE FEITO

1º.- Visto o Decreto de Alcaldía de data 6 de xuño de 2017 polo que se incoaba 
expediente de reposición da legalidade urbanística DU 9/17 e ordenábase a súa instrucción 
de conformidade co disposto na Lei 39/2015 de 1 de outubro do Procedimento 
Administrativo Común das Administracións Públicas, co obxecto de que, previa audiencia do 
interesado, se adopte algún dos acordos dispostos no artigo 152.3 da Lei 2/2016, do 10 de 
febreiro do Solo de Galicia, e no artigo 382 do Decreto 143/2016, do 22 de setembro, polo 
que se aproba o Regulamento da Lei do Solo de Galicia.

2º.- Visto o o acordo da Xunta de Goberno Local en sesión de data 22 de xuño de 
2017, notificado a Sra. Mª Dolores Iglesias Martínez o día 29 de xuño de 2017 e que 
acordou: 
 

“
(…)

Primeiro.- Declarar que as obras e actuacións realizadas na vivenda unifamiliar sita 
na Rúa Fafián nº 23, Riveira en parcela con refª catastral nº 001101600NH01A0001BT, non 
se axustan á licenza de obras nº 36/16 e como resultan dos feitos probados sinalados polo 
Arquitecto Municipal Alberto Iglesias Fungueiriño en informe emitido na data 20 de xuño de 
2017 non son legalizables por seren incompatibles co ordenamento urbanístico.
 

Segundo.- ORDENAR á Sra. Mª Dolores Iglesias Martínez A DEMOLICIÓN DA 
VIVIENDA UNIFAMILIAR obxecto deste expediente, así como ao cese definitivo dos usos aos 
que desen lugar. 

A orde de demolición deberá ser executada no prazo de tres meses a contar desde a 
notificación da presente resolución, dando conta ao Concello de Riveira mediante 
comunicación previa.

(…)
“ 

3º.- Visto o recurso de reposición presentado pola Sra. Mª Dolores Iglesias Martínez, 
en escrito rexistrado de entrada o día 7 de xullo de 2017, (Rexistro de entrada nº 11.804). 

4º.- Visto o o acordo da Xunta de Goberno Local en sesión de data 5 de outubro de 
2017, notificado a Sra. Mª Dolores Iglesias Martínez o día 30 de outubro de 2017, e  que 
acordou:

“
(…)

Primeiro.- DESESTIMAR o recurso potestativo de reposición interposto pola Sra. Mª 
Dolores Iglesias Martínez contra a resolución da Xunta de Goberno Local de data 22 de xuño 
de 2017, no expediente de reposición da legalidade urbanística DU 9/17, confirmando en 
consecuencia a resolución recorrida.   

Segundo.- Notificar a presente resolución aos interesados entendo como tal á Sra. 
Mª Dolores Iglesias Martínez e ao Sr. José Manuel Dios Teira.

(…)
“

FUNDAMENTOS DE DEREITO
 

PRIMEIRO.- Segundo o disposto no artigo 152 da LSG, cando se estivesen executando 
obras sen licenza ou sen axustarse ás condicións sinaladas nelas, o alcalde dispoñerá a 
suspensión inmediata dos devanditos actos e procederá a incoa-lo expediente de reposición 
da legalidade, comunicándollo ó interesado.

Instruido o expediente de reposición da legalidade e logo de dar audiencia ó interesado, 
adoptarase algún dos seguintes acordos:

a) Si as obras non fosen legalizables por seren incompatibles co ordenamento 
urbanístico, acordarase a súa demolición a custa do interesado e procederase a 
impedir definitivamente os usos ós que desen lugar ou, se é o caso, á reconstrucción 
do indebidamente demolido.

b) Si as obras fosen legalizables por seren compatibles co ordenamento urbanístico, 
requirirase ó interesado para que no prazo de tres meses presente a solicitude da 
oportuna licencia, manténdose a suspensión das obras en tanto esta non sexa 
outorgada.

c) Si as obras non se axustan ás condicións sinaladas na licencia ou orde de execución, 
ordenaráselle ó interesado que as axuste no prazo de tres meses, prorrogables por 
outros tres por petición do interesado, sempre que a complexidade técnica ou 
envergadura das obras que haxa que realizar faga inviable a súa acomodación ás 
previsións da licencia no prazo previsto.

Este procedemento deberá resolverse no prazo de un ano contado desde a data do 
acordo de iniciación.

Si transcurrido o prazo de tres meses desde o requerimiento o interesado non 
solicitase a oportuna licenza ou, se é o caso, non axustara as obras ás condicións sinaladas 
nela ou na orde de execución, o alcalde acordará a demolición das obras a custa do 
interesado e procederá a impedir definitivamente os usos ós que dese lugar. Procederase de 
igual modo no suposto de que a licencia fose denegada por se-lo seu outorgamento 
contrario á legalidade. 

No caso de incumprimento da orde de demolición, a Administración municipal 
procederá á execución subsidiaria dela ou á execución forzosa mediante a imposición de 
multas coercitivas, reiterables mensualmente ata logra-la execución polo suxeito obrigado, 
en contía de 1.000 a 10.000 euros cada unha.

O disposto nos párrafos anteriores entenderase sen prexuizo da imposición das 
sancións que procedan.

Na súa virtude, vistos os antecedentes obrantes no expediente, visto que a data da 
emisión da presente non se executou a demolición da vivenda unifamiliar segundo o acordo 
da Xunta de Goberno Local de día 5 de outubro de 2017 dimanante do expediente de 
reposición da legalidade urbanística 9/17, visto o artigo 15.6 da LSG, visto o artigo 384.1 do 
Decreto 143/2016, do 22 de setembro, polo que se aproba o Regulamento da Lei 2/2016, do 
10 de febreiro, do solo de Galicia, e visto o informe xurídico con proposta de resolución 
emitido ao respecto polo Técnico de Administración Xeral Urbanismo, José Martínez de 
Llano Orosa, de data 07/01/2022, A XUNTA DE GOBERNO LOCAL, por unanimidade dos 
presentes, ACORDA:

PRIMEIRO.- IMPOÑER á Sra. Mª Dolores Iglesias Martínez UNHA MULTA 
COERCITIVA DE 1.000 €, que será reiterable mensualmente ata que a interesada proceda a 
cumprir co ordenado, e proceda A SÚA CUSTA Á DEMOLICIÓN DA VIVENDA UNIFAMILIAR 
sita en parcela con refª catastral nº 001101600NH01A0001BT, en fafián, Ribeira.

A multa imposta reducirase na súa contía nun 30% se é aboada no prazo de quince 
dias a partir da notificación da multa e o infractor mostra por escrito a súa conformidade 
con esta e renuncia expresamente ao exercicio de toda acción de impugnación no referido 
prazo.

O importe da multa deberá facerse efectivo na Tesourería deste Concello, nas horas 
de oficina nos seguintes prazos:

- Para as notificacións practicadas entre os dias 1 e 15 de cada mes, desde a 
data de recepción da notificación ata o día 20 do mes posterior, ou, si éste non 
fora hábil ata o inmediato hábil seguinte.

- Para as notificacións practicadas entre o 16 e o último de cada mes, desde a 
data da recepción  da notificación ata o día 5 do segundo mes posterior ou, si 
éste non fora hábil, ata o inmediato hábil seguinte.

SEGUNDO.- Advertirlle á interesada que de non facerse efectivo o importe da multa 
nos prazos sinalados, procederase o seu cobro pola vía administrativa de constrinximento, 
co recargo do 20%, intereses de demora e costas que en cada caso sexan esixibles.

TERCEIRO.- Notificarlle á interesada que contra a resolución de imposición da multa 
coercitiva, por ser un acto que pon fin á via administrativa, poderá interpoñer recurso 
potestativo de reposición ante o mesmo órgano administrativo que dictou a resolución 
expresa no prazo dun mes a contar desde o día seguinte ao da súa presentación.

Tamén poderá interpoñer recurso contencioso-administrativo ante o Xulgado do 
Contencioso-Administrativo de Santiago de Compostela, no prazo de dous meses a contar 
desde o día seguinte ao da notificación da presente ou, no caso de interposición do 
potestativo recurso de reposición, desde o día seguinte ao da resolución expresa do mesmo.

Si a resolución do recurso de reposición non fora expresa senón tácita, o prazo para  
a interposición do recurso contencioso-administrativo será de seis meses a contar desde a 
día seguinte ó que se produzca o acto presunto. Todo iso, sen prexuizo de que poida 
interpoñer calquera outro que considere procedente. 

Advertir á Sra. Mª Dolores Iglesias Martínez que, en caso de incumprimento da orde 
de demolición, a Administración municipal procederá á execución subsidiaria da mesma.

4.- VAO PERMANENTE – Jesús Muñiz Orellán

Visto o escrito presentado por Jesús Muñiz Orellán, de data 07/01/2022 (Rexistro de 
entrada nº 267), no que solicita unha praca de vao permanente para instalar na entrada ao 
garaxe do inmoble situado en Rúa Rafael Dieste (Ribeira).

A Xunta de Goberno Local, visto o informe de data 10/01/2022 emitido en sentido 
favorable pola Policía Local, por unanimidade dos presentes, acorda: 

a) Conceder a Jesús Muñiz Orellán autorización para a instalación dun sinal de vao 
permanente (5,00 m.), con reforzo de pintado de liña amarela, na entrada ao garaxe 
do inmoble situado en Rafael Dieste (Ribeira), según o sinalado no citado informe 
policial.

b) Deberá presentarse na Oficina de Atención Cidadá (OAC), sita na Casa Consistorial, 
co obxeto de facerlle entrega da praca de vao permanente, co correspondente 
número de licenza municipal, para que proceda á súa colocación en lugar visible.

 De ser o caso, con caracter xeral e como condición de obrigado cumprimento para a 
concesión de vao permanente, os costes derivados do rebaixe do bordillo da 
beirarrúa ou a colocación/retirada dunha rampla de acceso deberán ser a costa do 
solicitante.

5.- DACIÓN DE CONTA SENTENZA Nº 384/2021 DO XULGADO DO 
CONTENCIOSO/ADMINISTRATIVO Nº 2 DE SANTIAGO DE COMPOSTELA

Dáse conta á Xunta de Goberno Local da sentenza nº 384/2021 remitida polo Xulgado do 
Contencioso/Administrativo Nº 2 de Santiago de Compostela, de data 24/11/2021, 
(Rexistrado de entrada en data 07/01/2022 co nº 253) pola que se estima parcialmente o 
recurso contencioso/administrativo (Proc. Abreviado 512/2020) interposto por Dª Manuela 
Muñiz Rama, no sentido de de ordenar ao Concello de Ribeira, toda vez que non consta que 
se ultimase o procedemento, que continúe a tramitación e resolva o procedemento de 
execución forzosa, a través da execución subsidiaria, para a realización dos traballos de 
xestión da biomasa e corte de árbores de especies non permitidas, iniciado por resolución 
de 18 de marzo do Alcalde de Ribeira.

6.- PINTADO LIÑA AMARELA EN CASTIÑEIRAS –Javier V. Sampedro Ageitos

Visto o escrito presentado por Javier V. Sampedro Ageitos, de data 04/11/2021 (Rexistro de 
entrada nº 19.776), no que solicita o pintado de liña amarela na intersección do colexio 
Sagrado Corazón coa Estrada Xeral (Castiñeiras).

Visto o informe favorable emitido ao respecto pola Policía Local, de data 10/01/2022.

A Xunta de Goberno Local, por unanimidade dos presentes, acorda autorizar o pintado de 
liña amarela na intersección do colexio Sagrado Corazón coa Estrada Xeral (Castiñeiras), na 
beirarrúa do paso de peóns nas inmediacións da farmacia de Castiñeiras, co fin de deixar 
libre acceso para peóns e, sobre todo, facilitar o paso para persoas con mobilidade reducida, 

según o sinalado no citado informe policial.

7.- APROBACIÓN SOLICITUDE DE SUBVENCIÓN NORMALIZACIÓN LINGÜÍSTICA - 
DEPUTACIÓN 2022

Vista a solicitude presentada pola Concelleira Delegada de Educación, Juana Brión 
Santamaría, de data 05/01/2022, relativa á convocatoria do programa de subvencións 
provinciais de concorrencia competitiva dirixidas aos concellos, agrupacións de concellos, 
mancomunidades e outras entidades locais da provincia da Coruña para a creación, 
mantemento e reforzo dos servizos de normalización lingüística (SNL) de 2022 (BOP nº 2, do 
4 de xaneiro de 2022).

A Xunta de Goberno Local, por unanimidade dos presentes, acorda:

1.- Acollerse ao sinalado na antedita convocatoria e solicitar unha subvención dunha contía 
de 15.000 € para o financiamento das retribucións da técnica do Servizo de Normalización 
Lingüística durante o ano 2022.

2.- Facultar a Manuel Ruiz Rivas, alcalde do Concello de Ribeira, para actuar en 
representación do Concello e formular a correspondente solicitude.

3.- Xuntar á dita solicitude a documentación, declaracións e compromisos que nela se 
inclúen.

4.- Autorizar á Deputación Provincial da Coruña a obter as certificacións da Axencia Estatal 
da Administración Tributaria e da Tesourería da Seguridade Social na que se acredite que o 
Concello está ao corrente nas súas obrigas tributarias e coa Seguridade Social.

5.- Comprometerse a facer constar a colaboración da Deputación Provincial da Coruña en 
toda a información que se realice para acadar a finalidade para a que é concedida.

8.- CONCESIÓN DOS PREMIOS AOS GAÑADORES DO CONCURSO DE EMBELECEMENTO DE 
NADAL 2021

Vista a proposta presentada pola Concelleira Delegada de Cultura, María José Sampedro 
Fernández, de data 10/01/2022, relativa á concesión dos premios do concurso de 
embelecemento de Nadal 2020-2021 segundo o importe indicado aos gañadores en cada 
unha das tres modalidades así como inicio do trámite para abonar os correspondentes 
premios económicos.

A Xunta de Goberno Local, por unanimidade dos presentes, ACORDA:

Aprobar a concesión dos premios do concurso de embelecemento de Nadal 2020-2021 
segundo o importe indicado aos gañadores en cada unha das tres modalidades, así como 
inicio do trámite para abonar os correspondentes premios económicos, segundo o contido 
da citada proposta.

9.- AXUDAS Á ESCOLARIZACIÓN –CURSO ACADÉMICO 2021/2022

Vista a proposta presentada pola Concelleira Delegada de Servizos Sociais, Promoción Social 
e Igualdade, Ana Isabel Barreiro Rego, de data 07/01/2022, no que solicita a aprobación do 
gasto que se presenta de material escolar que són 100 euros máis ca na proposta anterior 
do 7 de decembro, xunto cos listados definitivos de beneficiarios que figuran na citada 
proposta, xunto co informe aclaratorio da comisión avaliadora e documentos anexos.

A Xunta de Goberno Local, por unanimidade dos presentes, acorda aprobar o gasto que se 
presenta de material escolar que són 100 euros máis ca na proposta anterior do 7 de 
decembro, xunto cos listados definitivos de beneficiarios das axudas á escolarización –curso 
2021/2022, segundo o contido da citada proposta.

A Presidencia levanta a sesión sendo as 09:45 do mesmo día, estendéndose 
a presente acta da que, como secretario xeral, dou fe e certifico na data que 
consta na sinatura dixital que figura ao pé deste documento.

